2005.09.21EKO GOBERNU JUNTAK HARTUTAKO ERABAKIEN LABURPENA

1. Aurreko bilkurako akta onartzea
Gobernu Juntak aho batez onartu du 2005eko uztailaren 20an egin zen azken bilkurako aktaren zirriborroa.
2. ZERBITZU OROKORRAK
2.1. Zenbait lanposturen ordainsaria aldatzea

Puntu hau mahai gainean uztea ERABAKI DA.

2.2. Mankomunitateko lokalak eta instalazioak garbitzeko AUZO LAGUN, Koop. E.arekin izenpetutako kontratua aldatzea

Gobernu Juntak aho batez ERABAKI DU
1. Bideratutako aldaketa-espedientea onartzea.

2. Aldaketa honen ondoriozko prezio-igoera onartzea, 17,18 €/orduko, BEZ barne.

3. Igoera honi erantzuteko gastua onartzea.

4. 2/2000 Errege Dekretu Legegileak [ekainaren 16koa, Herri Administrazioekiko Kontratu Legearen testu bategina onartzen duena] 54. artikuluan xedatutakoaren arabera aldaketa formalizatzea.

5. Azken bermea berregokitzea.

2.3.- Laneko arriskuen prebentzio-zerbitzua kontratatzeko lehiaketarako deialdia
Gobernu Juntak aho batez ondorengoa ERABAKI DU:

1. Kontratazio-espedientea onartzea.

2. Gastua onartzea.

3. Kontratazio hau arautuko duten Administrazio Klausula Partikularren Agiria eta Baldintza Teknikoen Agiria onartzea.

4. Dagokion esleitze-prozedura hastea.

3.  INGURUMENA
3.1. Zur-hondakinak eta hondakin handiak kudeatzeko zerbitzua emateko ARREGI ETXABE JUAN JOSE, S.A. enpresarekin egindako kontratua luzatzea
Gobernu Juntak aho batez ondorengoa ERABAKI DU:

· Aipaturiko kontratua urtebetez luzatzea, 2006ko irailaren 15 arte, alegia.

3.2.- GREYHOUND, S.L. enpresak berraztertzeko jarritako errekurtsoari erantzuna

Gobernu Juntak, Ingurumen Batzordearen proposamenari jarraituz, aho batez ERABAKI DU:

· GREYHOUND, S.L. enpresak zigorra berraztertzeko jarri duen errekurtsoari ezezkoa ematea”.
4.- GARAPEN EKONOMIKORAKO AGENTZIA
4.1.- Enpresa Ekintzetarako Zentroa

“ROTUDENAK” kooperatibari fidantza itzultzea
Gobernu Juntak aho batez ondorengoa ERABAKI DU:

· “ROTUDENAK” Kooperatibari itzultzea bere garaian ezarri zuen fidantza, 540,91 €koa, alegia.

4.2.- Lanbide-hastapeneko programa antolatu, kudeatu eta garatzeko lehiaketa esleitzea

Gobernu Juntak aho batez ondorengoa ERABAKI DU:

1. Enkante-ekitaldia baliozkotzat jotzea.

2. Kontratua “ARIZMENDI Koop. E.” enpresari esleitzea ondorengo prezioan:

· Zuzendaritza, administrazioa eta irakaskuntza:

256.687,26 €/urtean, BEZ barne.

· Hornigai, material eta zerbitzuen erosketa kudeatzea:

49.434,18 €/ urtean, BEZ barne.

3. Azken bermea eratu dezan eskatzea esleipendunari, eta aurkez dezala Administrazio Klausula Partikularren 13. klausulan zehazturiko dokumentazioa.

4. Dagokion administrazio-kontratua izenpetzea.

4.3.- A.D.L. proiektua garatzeko I.N.E.M.i dirulaguntza eskatzea

Gobernu Juntak, aho batez, ZERA ERABAKI DU:

1. Dirulaguntza eskatzeko, TGA (Toki Garapeneko Agentea) bat urte betez kontratatzeko proiektua onartu eta I.N.E.M.en aurkeztea.

2. Zerbitzua ez eteteko, azaroan pertsona bat kontratatzea urte beterako, TGAren funtzioak betetzeko, nahiz eta ordurako I.N.E.M.en dirulaguntzari buruzko ebazpena jaso ez izan.

3. I.N.E.M.en erantzuna ezezkoa bada, Mankomunitateak pertsona honen kostea bere gain hartzea.

5.- KIROLAK
5.1.- Teknikari baten aldi baterako kontratazioa eskualdeko kirol-taldeen egoera aztertzeko 
Gobernu Juntak, aho batez ZERA ERABAKI DU:

· 2005eko Kudeaketa-Planean sartutako Debagoieneko Kirol Elkarteen azterketa egiteko kirol teknikaria kontratatzea, lanaldi erdiz, urriaren 1etik 2006ko ekainaren 30era arte. Lan edo zerbitzu jakin baterako kontratua egingo zaio, EFAPEBAEren 18. mailari dagokion ordainsariarekin

5.2. Kirol-boluntarioak sustatzeko Lankidetza Hitzarmena izenpetzea A.F.E.D.E.G.I.-Gipuzkoako Kirol Federazioen Elkartearekin
Gobernu Juntak aho batez ondorengoa ERABAKI DU:

· Aipaturiko Lankidetza Hitzarmena izenpetzea.

6.- GIZARTE ZERBITZUAK

6.1.- Minusbaliatuen garraio-zerbitzua emateko GUREBUS, S.A.L. enpresarekin egindako kontratua aldatzea 

        Gobernu Juntak aho batez ondorengoa ERABAKI DU:

1. Bideratutako aldaketa-espedientea onartzea.

2. Aldaketaren ondoriozko prezio-igoera onartzea.

3. Igoera honi erantzuteko gastua, 3.663,34 €-koa, onartzea.

4. 2/2000 Errege Dekretu Legegileak [ekainaren 16koa,  Herri Administrazioekiko Kontratu Legearen testu bategina onartzen duena] 54. artikuluan ezarritakoaren arabera formalizatzea aldaketa.

5. Azken bermea berregokitzea, hala badagokio.

7.- LEHENDAKARITZA
7.1.- Mankomunitatearen egoitzaren lekualdaketa

Gobernu Juntak, aho batez, ZERA ERABAKI DU:

· Urriko Gobernu Juntaren bilera arte luzatzea aukera edo alternatiba berriak aurkezteko epea. Epe honetan alternatiba berririk aurkeztuko ez balitz, Mankomunitatea egoitza Nafarroa Etorbidera eramateko beharrezko aurreproiektua egiten hasiko litzateke.

7.2.- Lehendakaritzaren ebazpenak

Berri ematea

Kreditu-aldaketarako 8/2005 espedientea onartzea 
Gobernu Juntak aho batez ERABAKI DU:

· Aipaturiko espedientea onartzea.
- GALDE-ESKEAK

· Automobiletan hiriko eta hiriarteko garraio publikoaren zerbitzua emateko Debagoieneko Erregimen Bereziko Eskualdea: erregimen bereziko eskualde hau eratzen duen Foru Aginduaren berri eman da. Lurraldearen Antolaketa Batzordean aztertuko da gai hau.
· Gipuzkoako hiri-hondakinak kudeatzeko Partzuergoaren Estatutua: Juntako kideei Estatutuen zirriborroaren kopia eman zaie, Gobernu Juntaren hurrengo bilkurarako azter dezaten.
· Mankomunitatearen Estatutu berriak; zirriborroa eta alderdi politikoek aurkeztutako proposamenak Gobernu Juntaren bilerara ekarriko dira bertan aztertzeko.

· Etxez etxeko laguntza zerbitzuari buruz lortutako akordioaren berri eman da.

